
2020, abenduak 29. Asteartea249. zk. 1. orr.

II. ATALA
BIZKAIKO LURRALDE HISTORIKOKO TOKI ADMINISTRAZIOA

Leioako Udala

Ubedene 34. sektoreko Jarduketa Integratu bakarra ituntze-sistemaren bidez 
kudeatzeko hitzarmena (espedientea 2020/H/2190W).

Alkatetza-presidentetzak, 2020ko azaroaren 11ko 3.604/20 Dekretuaren bidez, era-
baki zen jendaurrean jartzea, 20 eguneko epean, Construcciones Sukia Eraikuntzak, 
S.A., enpresak egindako «Ubedene 34 Sektoreko Jarduera Integratu Bakarra itun-
tze-sistemaren bidez kudeatzeko hitzarmen proposamena», aztertu eta bidezko alega-
zioak aurkeztu ahal izateko, hori guztia ekainaren 30eko Hirigintza eta Lurzoruari buruko 
2/2006 legeraren zapigarren Xedapen Gehigarriaren arabera. Horretarako, eduki osoa 
argitaratuko da: Bizkaiko Aldizkari Ofizialean, iragarkien eta ediktuen taulan, baita Udal 
Gardentasunaren Atariko (www.leioazabalik.leioa.net). «Hirigintza arloko espedientea 
erakusketa/informazio publikoan» atalean ere. Jendaurreko aldi hori aipatutako hitzar-
mena onartu aurretik egiten da, eta, onartu aurretik, egiaztatuko da hitzarmena sinatuko 
duten jabeek urbanizazio-kargen zenbatekoaren %7ko abala formalizatu eta entregatu 
dutela.

Horretarako, espedientea aztertu ahal izango da Udalaren Bulego Teknikoan (Erre-
kalde plaza, 1), herritarrei arreta emateko ordutegian.

Leioan, 2020ko abenduaren 18an.—Alkatea, Iban Rodríguez Etxebarria

LEIOAKO AI.UBEDENE JARDUKETA INTEGRATUKO EGIKARITZE UNITATE  
BAKARRA ITUNTZE-SISTEMAREN BIDEZ KUDEATZEKO HITZARMENA

Leioa, 2020ko ………(a)(r)en …(e)(a)n.

BILDU DIRA:

—  ……………………… jauna, adinez nagusia (NAN: ………), «Construcciones Su-
kia Eraikuntzak, S.A.» merkataritza-sozietatearen (IFK: A20040598; helbidea: 
………………; ………………(e)(a)n eratua eta ………………(e)(a)n Merkataritza 
Erregistroan inskribatua) izenean eta hura ordezkatuz. Egintza honetarako ahal-
menak ditu ………………(a)(r)en ondorioz.

—  ……………………… jauna, Leioako alkate-udalburua, Leioako Udal txit argiaren 
(helbidea: ………………; IFK: ………) izenean eta hura ordezkatuz, eta egintza ho-
netarako …(e)ko ………(e)ko ……………… akordioaren ondoriozko ahalmenarekin.

Bi aldeek adierazi dutenez, dokumentu hau egiteko gaitasuna aitortu diote elkarri, 
eta,

ADIERAZI DUTE:

Lehena.— Hitzarmenaren xede den eremua: Leioako AI.Ubidene jarduketa integra-
tuko egikaritze-unitate bakarra

Leioako Udal Osoko Bilkurak 2019ko otsailaren 28an hartutako erabaki bidez, Ube-
dene Sektoreko Plan Partzialaren Aldaketari buruzko dokumentua behin betiko onartu 
zen. Dokumentu horretan, ituntze-sistemaren bidez kudeatu beharreko Jarduketa Inte-
gratu bakarra konfiguratu da.

Mugatutako Jarduketa Integratuaren espazioa bat dator Plan Orokorrak Ubedene 
sektoreari atxikitako ia azalera osoarekin, eta kanpoan geratu dira etxebizitza finkatuen 
lau bizitegi-azpieremuak (SZR_VLC_01, SZR_VLC_02, SZR_VLC_03 eta SZR_VLC_04 
gakoekin identifikatutakoak).

Halaber, hirigintza-kudeaketaren ondorioetarako, bere garaian Udalak Leioa-Uni-
bertsitatea errepidea zabaltzeko okupatu zituen partzelak txertatu dira. Partzela horien 
hirigintza-eskubideak jabeen alde erreserbatuta geratu ziren, Ubedene Sektorearen es-
parruan gauzatzeko.

Sektorerako onartutako Antolamendu Xehatua gauzatzeko, bidezko Hirigintzako Jar-
duketa Programa landu da, eta hasierako onarpena jaso du ……………………… bidez. 
Programa hori garatzeko, ituntze-sistemaren bidez kudeatu beharreko Egikaritze Unitate 
bakarra zehaztu da.

Bigarrena.—Aldeen borondatea
Lurzoruari eta Hirigintzari buruzko 2/2006 Legearen 160.2 artikulua betez, eta itun-

tze-sistemari dagokionez, lurzoruaren jabetzaren %50etik gorako ehunekoa biltzen du-
ten jabeek hitzarmen bat aurkeztu beharko dute Udalean, eta, hitzarmen horri jarraikiz, 
beren gain hartuko dituzte, gutxienez, artikulu horretan zerrendatutako konpromisoak. 
«Construcciones Sukia Eraikuntzak, S.A.» enpresak lege-betekizun hori betetzen duela 
adierazten du dokumentu honetan, bere erantzukizunpean.

Hirigintzako Jarduketa Programaren Partzela Planoaren arabera, eta etorkizuneko 
Birpartzelazio Proiektuak aurreikusten duen jabetza-banaketa galarazi gabe, agertu 
den enpresaren behin-behineko jabetza-azalera 38.101,12 m² da (lurzorua), eta hirigin-
tza-eskubideak dituen azalera osoaren (71.175,40 m2) %53,53 da.

Sinatzaileek plangintzaren zehaztapenak ituntze-sistemaren bidez gauzatu nahi di-
tuztenez gero (2/2006 Legearen 160.2 eta 169.4 artikuluetan ezarritakoari jarraikiz), hi-
rigintza-hitzarmen hau sinatu dute. Hitzarmenak honako klausula hauei jarraituko die:

Hitzarmen hau, nolanahi ere, Egikaritze Unitateko lurren gainerako jabeak edo urba-
nizazio-enpresak geroago Ituntze Batzarrari atxikitzeko aukera galarazi gabe formulatu 

da, Lurzoruari eta Hirigintzari buruzko 2/2006 Legearen 161.3 artikuluari jarraikiz. Haiek, 
Batzar horretako kide diren aldetik, hemen deskribatutako betebeharrak beteko dituzte.

KLAUSULAK

I. Xedea
Dokumentu honen bidez, «Construcciones Sukia Eraikuntzak, S.A.» enpresak eta 

Leioako Udalak Lurzoruari eta Hirigintzari buruzko ekainaren 30eko 2/2006 Legearen 
160.2 eta 169.4 artikuluetan aurreikusitako hitzarmena sinatu dute, honako klausula 
hauei jarraikiz.

II. Izaera eta araubide juridikoa
Kudeaketa-hitzarmen hau Lurzoruari eta Hirigintzari buruzko ekainaren 30eko 2/2006 

Legearen 160. artikuluari eta Zazpigarren Xedapen Gehigarriari jarraikiz formalizatu da.

III. Jarduketa-sistema
Udal Osoko Bilkurak 2019ko otsailaren 28an Ubedene Sektorearen Antolamendu 

Xehaturako onartutako eta aldatutako Plan Partzialak eta eremu horretarako landutako 
Hirigintzako Jarduketa Programak (izapidetzen) Egikaritze Unitatearen hirigintza-kudea-
ketarako ituntze-sistema finkatzen dute.

IV. Sustatzailearen konpromisoak
Hitzarmen hau sinatzen duen eta Egikaritze Unitatearen eremuan dauden lurren jabea 

den merkataritza-sozietateak, 2/2006 Legearen 160.2 artikuluan ezarritakoari jarraikiz, 
indarrean dagoen plangintzan eta Hirigintzako Jarduketa Programan eremu horretarako 
finkatutako konpromisoak hartu ditu bere gain, eta, gainera, eremuaren berezitasunak 
eta eraginpean hartzen duten aurrekariak kontuan hartu ditu. Zehazki, honako hauek 
hartu ditu bere gain:

a)  Hitzarmen hau eskritura publikoan sinatu eta hurrengo hilabetearen barruan Itun-
tze Batzar gisa eratzea, Lurzoruari eta Hirigintzari buruzko Legearen 161. artiku-
luan ezarritako baldintzetan.

b)  Batzarraren bidez, Egikaritze Unitatearen onurak eta kargak ekitatez banatzeko 
birpartzelazio-dokumentua formulatzea, aplikatu beharreko hirigintza-araubidea-
ri jarraikiz.

   Horri dagokionez, Hirigintzako Jarduketa Programan ezarritako epeak bere gain 
hartu dira.

c)  Nahitaez eta doan laga beharreko lurren ekarpena egitea, Legean eta plangin-
tzan ezarritako baldintzetan.

d)  Urbanizazio-kargak bere gain hartzea eta adierazitako Egikaritze Unitateari es-
leitutako urbanizazio-obrak, azpiegitura-obrak eta zerbitzu-obrak egikaritzea, le-
geetan eta Hirigintzako Jarduketa Programan eskatutako baldintzetan.

e)  Merkataritza-enpresa sustatzaileak Egikaritze Unitatearen urbanizazio-kargen 
zenbatekoaren %7ko abala eratuko du Leioako Udalean, hitzarmen honetan 
hartutako konpromisoak beteko direla bermatzeko, Hirigintzako Jarduketa Pro-
graman jasotako balorazioaren arabera. Eta, hori guztia, Euskal Autonomia Er-
kidegoko Lurzoruari eta Hirigintzari buruzko ekainaren 30eko 2/2006 Legearen 
160.6 artikuluan aurreikusitakoari jarraikiz.

   Abal hori ezereztu egingo da, nolanahi ere, Birpartzelazio Proiektua Jabetza 
Erregistroan inskribatu ondoren emaitzazko orubeak urbanizazio-kostuak or-
daintzeari modu errealean lotuta geratzen direnean.

f)  Egikaritze Unitatearen urbanizazio-obrak kontratatzea, lizitatzaileen kaudimenari 
eta kontratistak hautatzeko publizitate eta lehiari dagokienez kontratazio publi-
koari buruzko legerian ezarritako printzipioen arabera, Euskal Autonomia Erkide-
goko Lurzoruari eta Hirigintzari buruzko ekainaren 30eko 2/2006 Legearen 172. 
artikuluan eskatutakoari jarraikiz.

g)  Urbanizazio-obren egikaritzea antolatzea, obra horiek Hirigintzako Jarduketa 
Programan aurreikusitako fase eta epeetan egikaritzea eta Udalari behar bezala 
amaituta entregatzea, dokumentu honetan finkatutako epeei jarraikiz. Leioako 
Udalak urbanizazioaren harrerari buruzko erabakia hartzen duenean ulertuko da 
obrak behar bezala amaituta daudela.

V. Udalaren konpromisoak
Leioako Udalak honako betebehar hauek hartuko ditu bere gain «Construcciones 

Sukia Eraikuntzak, S.A.» enpresaren aurrean:
1.  Unitatea egikaritzeko beharrezkoak diren hirigintza-tresna guztiak (hala nola Hi-

rigintzako Jarduketa Programa, Birpartzelazio Proiektua eta Unitatearen Urba-
nizazio Proiektua) behin betiko izapidetzea eta onartzea, haien aldeko txostena 
egiten denean.

2.  Aurreko klausulan adierazitako urbanizazio-obrak amaitu ondoren, obra horiek 
hartzea. Harrera hori Lurzoruari eta Hirigintzari buruzko ekainaren 30eko 2/2006 
Legearen 198. artikuluan aurreikusitako baldintzetan egin eta formalizatuko da.

3.  Jabari publikoko emaitzazko partzelen urbanizazio-obrak kontserbatu eta man-
tentzeko kostuak bere gain hartzea, 2/2006 Legearen 198. artikuluan xedatuta-
koari jarraikiz entrega egiten den egunetik aurrera (harrera-aktaren ondoren). 
«Construcciones Sukia eraikuntzak SA» enpresak kontzeptu horien ondoriozko 
gastuei aurre egiteko duen betebeharra eten egingo da Udalak urbanizazioaren 
harrerari buruzko erabakia hartzen duenean.

VI. Iraupena eta eraginkortasuna
Hitzarmen honek, sinatzen denetik aurrera, esku hartzen duten alderdiak lotetsiko 

ditu Leioako Udalak behin betiko testua onartu ondoren, eta hitzarmenaren iraupena 
bertan jasotako jarduketak amaitu arte izango dela ulertuko da. Salbuespen bakarra 
hitzarmenaren bidez bere gain hartutako betebeharren bat ez betetzeagatik aldez aurre-
tik suntsiarazteko aukera izango da (ez-betetze hori behar bezala arrazoitu beharko du 
suntsiarazi nahi duen alderdiak).

Ondorio horietarako, alderdi guztiek adierazi dute badakitela ituntze-araubidearen 
legezko konpromisoak edo hitzarmenean jasotakoak bete ezean Leioako Udalak jar-
duketa-sistema ordeztu eta aldatu ahal izango duela, Euskal Autonomia Erkidegoko 
Lurzoruari eta Hirigintzari buruzko ekainaren 30eko 2/2006 Legearen 165. artikuluaren 
arabera.

Eta horrela jasota gera dadin eta ados daudela erakusteko, Hitzarmen hau sinatu 
dute, bi aletan eta ondorio bakarrerako, goiburuan adierazitako lekuan eta egunean.

